
Uqalimaariuqsaniq | Level 15
Uqalimaariuqsaniq is an Inuktitut reading program developed in 
Nunavut. This program is based on language-acquisition research  
from around the world. Uqalimaariuqsaniq is a sequential and 
progressive Inuktitut reading program that supports students in their 
development as readers.

Book details
Level: 15    
Text type: Non-fiction, science
Subjects/themes: Characteristics of four plant species (bamboo, Venus flytrap,  
giant sequoia, bee orchid), what each is used for, differences between various  
species of plants
Key features: 40 pages, photographs, Did You Know? boxes, Try This! feature,  
glossary terms defined in text boxes

ᐃᓗᓕᖕᒋᑦ

ᐱᒋᐊᕐᓂᖓ
ᕿᔪᒃᓴᔭᑯᑖᑦ ᓱᓪᓗᓖᑦ
ᕖᓇᔅ ᐊᓇᖖᒋᖅᑐᖅᑎ
ᓇᐹᖅᑐᐊᓗᒃ ᓯᑯᐊᐃᔭ
ᐃᒍᑦᑕᑦ ᓂᕿᖏᑦ
ᐱᔭᕇᕈᓯᖓ

ᐱᒋᐊᕐᓂᖓ

ᐃᓱᒪᒋᒋᐊᒃᑭᑦ ᐱᕈᖅᑐᑦ ᓄᓇᒥ. 
ᐊᔾᔨᒌᒃᑐᐃᓐᓇᐅᖅᑰᔨᕙᑦ? 
ᐊᖏᓂᖏᑦ ᐊᔾᔨᒌᖅᑰᔨᕙᑦ? 
ᐸᐅᕐᖓᓕᐅᖅᑐᐃᓐᓇᐅᕙᑦ 
ᓄᓇᕋᖃᖅᑐᐃᓐᓇᐅᓪᓗᑎᒡᓗ?

ᐋᒃᑲ! ᐱᕈᖅᑐᑦ ᐊᖏᓂᖏᑦ 
ᐊᔾᔨᒌᖃᑦᑕᖕᒋᑦᑐᑦ, ᑕᐅᑦᑐᖏᑦ, 
ᑎᐱᖏᑦ, ᑕᖅᓴᖏᓪᓗ. 
ᐊᒥᓱᒻᒪᕆᐊᓗᖕᓂᒃ ᐱᕈᖅᑐᖃᖅᐳᖅ 
ᓇᓂᓕᒫᖅ ᓄᓇᕐᔪᐊᕐᒥ. ᐱᕈᖅᑐᑦ 
ᐃᓚᖏᑦ ᐊᖏᔪᐊᓗᐃᑦ, ᐃᓚᖏᓪᓗ 
ᒥᑭᑦᑐᑯᓘᓪᓗᑎᒃ. ᐃᓚᖏᑦ ᐱᕈᖅᑐᑦ 
ᓄᓇᕋᖅᑖᓲᑦ ᓰᕐᓇᖅᑐᖃᖅᐸᒃᖢᑎᒡᓗ. 
ᐃᓚᖏᑦ ᐱᕈᖅᑐᑦ ᓱᕐᕋᖃᑦᑕᖏᑦᑐᑦ 
ᐊᕐᕌᒍᓕᒫᖅ, ᐃᓚᖏᓪᓗ ᓯᓚ ᒪᓕᒃᖢᒍ 
ᐊᓯᔾᔨᖅᐸᒃᖢᑎᒃ.

ᑖᔅᓱᒪᙵᑦ ᐅᖃᓕᒫᒐᕐᒥᑦ 
ᐃᓕᓐᓂᐊᕐᓂᐊᖅᐳᑎᑦ ᑎᓴᒪᓂᒃ 
ᐱᕈᖅᑐᑦᑎᐊᕙᒻᒪᕆᐊᓗᖕᓂᒃ: 
ᕿᔪᒃᓴᔭᑯᑖᑦ ᓱᓪᓗᓖᑦ, ᕖᓇᔅ 
ᐊᓇᖖᒋᖅᑐᖅᑎ, ᓇᐹᖅᑐᐊᓗᒃ 
ᓯᑯᐊᐃᔭ, ᐊᒻᒪ ᐃᒍᑦᑕᑦ ᓂᕿᖏᑦ. 
ᐃᓕᑦᑎᓂᐊᖅᑐᑎᑦ ᐱᕈᖅᑐᑦ 
ᑕᐅᑦᑐᖕᒋᓐᓂᒃ, ᓇᒥᓗ ᐱᕈᕋᔭᕐᒪᖔᑕ, 
ᖃᓄᕐᓗ ᐊᔾᔨᒌᖕᒋᓐᓂᖃᕐᒪᖔᑕ!

ᐆᔭᐅᔭᐅᖏᓐᓇᖅᐸᒃᑐᑦ ᐱᕈᖅᑐᑦ 
ᐊᕐᕌᒍᓕᒫᖅ ᐆᔭᐅᔭᐅᕙᒃᑐᑦ, 
ᐅᑭᐅᖑᓕᕋᓗᐊᕌᖓᑦ. 
ᐆᔭᐅᔭᐅᖏᓐᓇᖅᐸᒃᑐᑦ 
ᐅᖃᐅᔭᖏᑦ ᐅᑭᐅᒃᑯᑦ 
ᑲᑕᒐᖃᑦᑕᖕᒋᑦᑐᑦ.

ᕿᔪᒃᓴᔭᑯᑖᑦ ᓱᓪᓗᓖᑦ

ᐅᓇ ᑕᑯᔭᐃᑦ ᓇᐹᖅᑐᒐᓴᓕᒃ 
ᑕᑯᓪᓗᒍ ᓇᐹᖅᑐᐃᓐᓈᓘᖅᑰᔨᔪᖅ. 
ᑭᓯᐊᓂᓕ, ᐅᓄᕐᓂᖅᓴᐃᑦ ᑕᕝᕙᓂ 
ᕿᔪᒃᓴᔭᑯᑖᑦ ᓱᓪᓗᓖᑦ!

ᕿᔪᒃᓴᔭᑯᑖᑦ ᓱᓪᓗᓖᑦ ᕿᔫᔮᖅᑐᑦ 
ᐆᔭᐅᔭᐅᖏᓐᓇᖅᐸᒃᑐᑦ. 
ᕿᔪᒃᓴᔭᑯᑖᑦ ᓱᓪᓗᓖᑦ ᐱᕈᕈᓐᓇᖅᑐᑦ 
ᒥᑭᑦᑐᑯᓘᓪᓗᑎᒃ ᐊᖕᒋᒡᓕᔪᓐᓇᖅᖢᑎᒡᓗ 
ᐅᖕᒐᑖᓄᑦ 40 ᐆᒃᑑᑎᑯᑖᑦ,  
ᐱᕈᖅᑑᖃᑎᒌᑦ ᒪᓕᒃᖢᒋᑦ. 
ᕿᔪᒃᓴᔭᑯᑖᑦ ᓱᓪᓗᓖᑦ ᐃᓗᐊᒍᑦ. 
ᕿᔪᒃᓴᔭᑯᑖᑦ ᓱᓪᓗᓖᑦ ᐅᖃᐅᔭᓖᑦ 
ᓄᓇᕋᓕᐅᓲᖕᒍᓪᓗᑎᒡᓗ. ᓄᓇᕋᖏᑦ 
ᑕᑯᒥᓇᖅᑐᐊᓗᐃᑦ; ᐅᓄᕐᓂᖅᓴᐃᑦ 
ᕿᔪᒃᓴᔭᑯᑖᑦ ᓱᓪᓗᓖᑦ 
ᓄᓇᕋᖅᑖᖅᐸᒃᑐᑦ ᐊᑕᐅᓯᐊᖅᖢᑎᒃ 
ᐊᕐᕌᒍᑦ 60-ᓂᑦ 130−ᓄᑦ.

ᑕᐅᓴᓐᑎᖕᒍᓗᐊᖅᑐᑦ ᐊᔾᔨᒌᙱᑦᑐᑦ 
ᕿᔪᒃᓴᔭᑯᑖᑦ ᓱᓪᓗᓖᑦ. 
ᕿᔪᒃᓴᔭᑯᑖᑦ ᓱᓪᓗᓖᑦ ᐃᕕᒃᓱᒃᑲᓄᑦ 
ᐃᓚᒋᔭᐅᔪᑦ, ᐃᓚᖏᑦ ᐊᖏᓂᖅᓴᑦ 
ᓇᐹᖅᑑᖅᑰᔨᒐᓗᐊᖅᖢᑎᒃ. 
ᕿᔪᒃᓴᔭᑯᑖᑦ ᓱᓪᓗᓖᑦ ᐃᓚᖓᑦ, 
ᑕᐃᔭᐅᓲᑦ ᕿᔪᒃᓴᔭᑯᑖᑦ ᓱᓪᓗᓕᕐᔪᐊᕐᒥᒃ, 
ᐊᖏᓂᖅᐹᖕᒍᔪᖅ ᐱᕈᖅᑑᖃᑎᒌᖕᓂ 
ᐃᕕᒃᓱᒃᑲᑦ ᓄᓇᕐᔪᐊᓕᒫᕐᒥ.

ᖃᐅᔨᒪᕕᑦ?

ᕿᔪᒃᓴᔭᑯᑖᑦ ᓱᓪᓗᓖᑦ 
ᓄᓇᕐᔪᐊᓕᒫᕐᒥ 
ᐱᕈᐊᓚᓂᖅᐹᑦ 
ᐱᕈᖅᑐᓂᑦ. ᐃᓚᖏᑦ 
ᕿᔪᒃᓴᔭᑯᑖᑦ ᓱᓪᓗᓖᑦ  
ᐱᕈᕈᓐᓇᖅᑐᑦ 
ᐆᒃᑑᑎᑯᑖᓪᓗᐊᒥᒃ 
ᐅᓪᓗᐃᓐᓇᖅ!

ᕿᔪᒃᓴᔭᑯᑖᑦ ᓱᓪᓗᓖᑦ ᐱᕈᒐᔪᒃᑐᑦ 
ᐅᖅᑰᔪᓂ ᒪᓴᕈᔪᖕᓂᓪᓗ 
ᓇᓂᑐᐃᓐᓇᖅ ᓄᓇᕐᔪᐊᕐᒥ 
ᓇᓂᔭᒃᓴᐅᕗᑦ. ᐅᑭᐅᖅᑕᖅᑐᖅ 
ᓂᒡᓚᓱᓗᐊᖅᑐᖅ ᐱᕈᕐᕕᐅᔭᕆᐊᒃᓴᖅ 
ᕿᔪᒃᓴᔭᑯᑖᑦ ᓱᓪᓗᓖᑦ. 
ᐊᖏᕐᕋᕐᓂ ᐱᕈᖅᓰᔪᓐᓇᕐᒥᔪᑎᑦ; 
ᐱᕈᖅᑐᕆᔭᐅᒐᔪᖕᒪᑦ.

14



ᕿᔪᒃᓴᔭᑯᑖᑦ ᓱᓪᓗᓖᑦ ᓇᓂᔪᓐᓇᖅᑕᑎᑦ 
ᐊᔾᔨᒌᙱᑦᑐᓂᑦ ᑭᓱᑐᐃᓐᓇᕐᓂᒃ 
ᓴᓇᒪᔪᓂᒃ. ᕿᔪᒃᓴᔭᑯᑖᑦ ᓱᓪᓗᓖᑦ 
ᐸᐃᑉᐹᓕᐅᕈᑕᐅᓲᑦ, ᐊᓐᓄᕌᓕᐊᖕᒍᓲᑦ, 
ᓴᓇᐅᒐᒃᓴᓕᐊᖑᓪᓗᑎᒃ, 
ᓇᑎᒃᓴᓕᐊᖑᓗᑎᒡᓗ. ᕿᔪᒃᓴᔭᑯᑖᑦ 
ᓱᓪᓗᓖᑦ ᓂᕆᔭᐅᒐᔪᖕᒥᔪᑦ ᓇᓂᑐᐃᓐᓇᖅ 
ᓄᓇᕐᔪᐊᕐᒥ ᓲᕐᓗ ᓴᐃᓃᓯᒃᑯᑦ 
ᓄᓇᖕᒐᓐᓂᑦ. ᐊᕿᓐᓂᖕᒐ 
ᑐᙵᕕᒋᔭᖕᒐᓂ ᒪᒪᖅᑐᑦ, ᐆᑕᐅᖅᑳᕆᐊᓖᑦ 
ᓂᕆᔭᐅᓚᐅᖕᒋᓐᓂᖕᒋᓐᓂᒃ.

ᐃᓄᐃᑦ ᓂᕆᔪᑑᖃᑦᑕᖕᒋᑦᑐᑦ  
ᕿᔪᒃᓴᔭᑯᑖᑦ ᓱᓪᓗᓕᖕᓂᒃ. 
ᐹᓐᑕᐸᐅᔮᓗᐃᑦ ᓴᐃᓃᓯᒃᑯᕋᔭᐃᑦ ᓂᕆᓲᑦ 
ᕿᔪᒃᓴᔭᑯᑖᑦ ᓱᓪᓗᓕᑐᐊᑲᓴᖕᓂᒃ. 
ᓂᕆᔪᒪᖃᑦᑕᖅᑐᑦ ᐅᖃᐅᔭᖏᓐᓂᒃ 
ᓇᑲᖏᓐᓂᒡᓗ ᐱᕈᖅᑑᑉ. ᐹᓐᑕᐸᐅᔮᓗᐃᑦ 
ᐊᖕᒋᔪᐊᓘᕗᑦ, ᓂᕆᔭᕆᐊᖃᓲᖕᒍᕗᑦ 
ᐊᒥᓱᐊᓗᖕᓂᒃ ᕿᔪᒃᓴᔭᑯᑖᑦ ᓱᓪᓗᓕᖕᓂᒃ  
ᓄᑭᖃᑦᑎᐊᕐᓂᐊᕋᒥᒃ. ᐊᑕᐅᓯᖅ 
ᐹᓐᑕᐸᐅᔮᓗᒃ ᓂᕆᔪᓐᓇᖅᑐᖅ 
38 kg−ᓂᒃ ᐅᓪᓗᐃᓐᓇᖅ!

ᖃᐅᔨᒪᕕᑦ?

ᐹᓐᑕᐸᐅᔮᓗᐃᑦ 
ᓇᓄᐃᓪᓗ ᓇᓄᕐᓄᑦ 
ᐃᓚᒃᓴᔭᕆᔭᐅᕗᑦ. 
ᓇᓄᐃᑦ ᒥᑭᑦᑐᓂᒃ 
ᓯᐅᑎᖃᖅᑐᑦ, ᑐᕐᕈᓪᓗᑎᒃ, 
ᑯᑭᖃᖅᖢᑎᒡᓗ. 
ᓇᓄᐃᓪᓗ 
ᐹᓐᑕᐸᐅᔮᓗᐃᓪᓗ 
ᐊᔾᔨᒌᖕᒋᓐᓂᖃᒻᒪᕆᒃᐴᒃ: 
ᓇᓄᐃᑦ 
ᓂᕿᑐᖅᑎᐅᓪᓗᑎᒃ 
ᐹᓐᑕᐸᐅᔮᓗᐃᑦ  
ᐱᕈᖅᑐᖅᑎᐅᓪᓗᑎᒃ.

ᕖᓇᔅ ᐊᓇᖖᒋᖅᑐᖅᑎ

ᖃᐅᔨᒪᕕᑦ ᐃᓚᖏᑦ ᐱᕈᖅᑐᑦ 
ᓂᕐᔪᑎᑐᓲᖕᒍᒋᐊᖕᒋᓐᓂᒃ? ᓱᓕᕗᖅ!

ᕖᓇᔅ ᐊᓇᖖᒋᖅᑐᖅᑎ 
ᐱᕈᖅᓯᐊᖕᒍᖃᑕᐅᔪᖅ ᐆᒪᔪᖅᑐᖅᑎᐅᔪᓄᑦ, 
ᑕᐃᔭᐅᓪᓗᑎᒃ ᓂᕿᑐᖅᑏᑦ ᐱᕈᖅᑐᓂᒃ. 
ᐱᕈᖅᓯᐊᓕᒫᑎᑐᑦ, ᕖᓇᔅ ᐊᓇᖖᒋᖅᑐᖅᑎ 
ᓄᒃᑭᒃᐸᒃᑐᑦ ᓯᕿᓂᕐᒥᑦ, ᓂᕆᕙᒃᖢᑎᒃ 
ᐊᓇᖖᒋᕐᓂᒃ ᐆᒻᒪᕆᐅᑎᒃᓴᒥᖕᓂᒃ.

ᐃᒪᓐᓇᐅᕗᖅ. ᕖᓇᔅ ᐊᓇᖖᒋᖅᑐᖅᑎ 
ᐅᖃᐅᔭᖏᑦ ᑕᐅᑦᑐᖃᕐᒪᑕ ᐆᒪᔪᑦ 
ᖃᓂᖏᑐᑦ. ᐊᑐᓂ ᐅᖃᐅᔭᑦ 
ᒥᑭᑦᑐᒻᒪᕆᑯᓗᖕᓂᒃ ᒥᖅᑯᕐᑲᖅᑰᔨᕗᑦ 
ᐃᓗᒥᒍᑦ. ᐊᓇᙱᕐᓄᑦ ᐃᓯᕐᕕᐅᔭᕌᖓᑕ 
ᐅᖃᐅᔭᖏᑦ ᐊᒃᑐᐃᖕᒪᑕ ᒥᖅᑰᔮᖅᑐᓂᒃ, 
ᐅᖃᐅᔭᖕᒐ ᒪᑐᓲᖅ ᐊᓇᖖᒋᕐᓗ 
ᐊᓂᔪᓐᓇᐃᓪᓕᑎᖢᓂᐅᒃ. 

ᐅᓇ ᐆᒃᑐᕈᒃ! 

ᐅᓇ ᐆᒃᑐᕈᒃ ᑕᐅᑐᙳᐊᓕᕐᓂᐊᕋᕕᑦ 
ᖃᓄᖅ ᕖᓇᔅ ᐊᓇᖖᒋᖅᑐᖅᑎ 
ᐊᓂᔪᓐᓇᐃᓪᓕᑎᑦᑎᖃᑦᑕᕐᒪᖕᒑᑦ. 
ᐊᒡᒐᐅᑏᒃᑭᒃ ᐊᒃᑐᖅᑎᓪᓗᒋᒃ ᐊᒡᒐᑎᑦ 
ᓯᓚᒻᒧᐊᒃᑎᓪᓗᒋᒃ. ᐊᐃᑉᐸᖅᑖᕐᓗᑎᑦ 
ᐃᒋᑦᑎᕕᐅᒋᑦ ᑭᓱᑐᐃᓐᓇᕐᒥᒃ 
ᐊᑯᕐᓂᐊᖅᑕᕐᓂᒃ ᐊᑯᕆᐊᕐᓗᒍ ᐃᒡᓗᒃᑐᑦ. 
ᑕᐃᒪᓐᓇ ᕖᓇᔅ ᐊᓇᖖᒋᖅᑐᖅᑎ 
ᐊᓇᙱᕐᓂᒃ ᐊᑯᖅᓯᓲᑦ.

ᕖᓇᔅ ᐊᓇᖖᒋᖅᑐᖅᑎ ᐅᖃᐅᔭᖏᑦ 
ᒪᑐᔭᕌᖓᑕ, ᐱᕈᖅᑐᖅ ᐃᔅᓯᑖᖅᐸᒃᑐᖅ 
ᐊᓇᙱᕐᒥᒃ ᓯᖁᑦᑎᕈᑎᒋᓂᐊᖅᑐᒥᒃ, 
ᓲᕐᓗ ᐊᕿᐊᕈᐃᑦ ᑕᐃᒪᐃᑉᐸᖖᒪᑦ 
ᓂᕆᔭᕐᓂᒃ. ᐊᓇᖖᒋᖅ ᐲᕋᓱᒃᖢᓂ 
ᐊᐅᓚᓕᖅᐸᒃᑐᖅ ᐊᒃᑐᐃᓕᖅᖢᓂᓗ 
ᒥᖅᑯᒍᓗᖕᒋᓐᓂᒃ ᐅᖃᐅᔭᐅᑉ ᐃᓗᐊᓂ. 
ᕖᓇᔅ ᐊᓇᖖᒋᖅᑐᖅᑎ ᐃᒃᐱᖕᓂᕋᒥ 
ᐃᔅᓯᓕᐅᒃᑲᓐᓂᓕᖃᑦᑕᖅᐳᖅ  
ᓯᖁᑦᑎᕈᑎᒋᓂᐊᖅᑕᒥᓂᒃ.

ᓂᕆᔭᒥᓂᒃ ᓯᕐᑯᑦᑎᕆᓂᖅ 
ᓄᒃᑭᒃᑎᑦᑎᓂᐅᕗᖅ ᑎᒥᒥᓂᒃ. 

ᐃᓂᒋᔭᐅᔪᖅ ᓇᓂᑐᐃᓐᓇᖅ 
ᓇᔪᖅᑕᐅᕙᒃᐳᑦ ᐆᒪᔪᓄᑦ 
ᐱᕈᖅᑐᓄᓪᓗ. ᓲᕐᓗ, ᑐᒃᑐᐃᑦ 
ᐃᓂᖃᕐᒪᑕ ᐅᑭᐅᖅᑕᖅᑐᒥ.

ᖃᐅᔨᒪᕕᑦ?

ᕖᓇᔅ ᐊᓇᖖᒋᖅᑐᖅᑎ  
ᐅᓪᓗᓄᑦ 12−
ᓄᑦ ᓂᕆᔭᒥᓂᒃ 
ᓯᖁᑦᑎᕆᓇᓱᒍᓐᓇᖅᑐᖅ 
ᐊᑕᐅᓯᑯᓗᖕᒥᒃ 
ᖁᐱᕐᕈᕐᒥᒃ.

ᕖᓇᔅ ᐊᓇᖖᒋᖅᑐᖅᑎᑦ ᓇᓂᔭᒃᓴᐅᔪᑦ 
ᐊᒥᐊᓕᑲᑦ ᑲᓇᖕᓇᖓᓂ, 
ᑭᐊᕈᓚᐃᓇᐅᑉ ᐅᐊᖕᓇᖕᒐᓂ 
ᓂᒋᐊᓂᓗ. ᕖᓇᔅ ᐊᓇᖖᒋᖅᑐᖅᑎᑦ  
ᓄᖑᑉᐸᓪᓕᐊᔪᐊᓘᓕᕐᒪᑕ 
ᐱᕈᕐᕕᒋᕙᒃᑕᒥᓂ, ᐃᓂᒋᔭᖕᒐ 
ᓱᕋᑦᑎᔭᐅᓕᕐᒪᑦ ᐃᒡᓗᓕᐅᖅᐸᓪᓕᐊᔪᓄᑦ 
ᓂᕐᔪᑎᒃᑯᕕᓕᐅᖅᐸᓪᓕᐊᔪᓄᓪᓗ. 
ᖃᐅᔨᒪᕕᑦ ᐊᓯᖏᓐᓂᒃ ᐱᕈᖅᑐᓂᒃ 
ᐆᒪᔪᓂᒡᓗ ᐊᑦᑕᕐᓇᖅᑐᒦᓕᖅᑐᓂᒃ 
ᐃᓂᒋᔭᖕᒋᑦ ᓱᕋᒃᑕᐅᓕᕐᓂᖏᓐᓄᑦ?

ᕿᔪᒃᓴᔭᑯᑖᑦ ᓱᓪᓗᓖᑦ ᐱᕈᖅᑐᑯᑖᑐᑦ, 
ᕖᓇᔅ ᐊᓇᖖᒋᖅᑐᖅᑎᑎᑐᑦ  
ᓂᐅᕐᕈᑎᒋᔭᐅᕙᖕᒥᔪᑦ 
ᐊᖏᕐᕋᒥ ᐱᕈᖅᑐᕆᔭᐅᓂᐊᕐᓗᑎᒃ. 
ᕖᓇᔅ ᐊᓇᖖᒋᖅᑐᖅᑎᒥᒃ  
ᐱᕈᖅᓯᐊᖃᕐᓂᐊᕈᕕᑦ, 
ᓂᕆᑎᖃᑦᑕᕆᐊᖃᕋᔭᖅᑕᑦ ᖁᐱᕐᕈᕐᓂᒃ 
ᑕᖅᑮᒃ ᒪᕐᕉᒃ ᐊᓂᒍᕌᖓᑎᒃ!

ᐃᔅᓯᑦ ᓰᕐᓇᖅᑑᕗᑦ ᐱᕈᖅᑐᑦ 
ᐃᓚᖏᓐᓄᑦ ᓴᖅᑭᑎᑕᐅᔪᑦ. 
ᐃᔅᓯᑦ ᖁᐱᕐᕈᓄᑦ ᐃᒃᖠᒋᔭᐅᕗᑦ.

ᕖᓇᔅ ᐊᓇᖖᒋᖅᑐᖅᑏᑦ 
ᓂᕆᔪᑑᓲᖕᒍᖕᒋᑦᑐᑦ ᖁᐱᕐᕈᕐᓂᒃ. 
ᓇᓂᓯᔪᓐᓇᕐᒥᔪᑎᑦ ᖁᐱᕐᕈᖅᑐᖅᑎᓂᒃ 
ᐱᕈᖅᑐᓂᒃ ᐅᑭᐅᖅᑕᖅᑐᕐᒥ. 
ᐃᒪᖃᐅᑎᐅᔮᖅᑐᑦ ᐱᕈᖅᑐᑦ 
ᖁᐱᕐᕈᑐᖅᑎᐅᖕᒥᔪᑦ ᐅᑭᐅᖅᑕᖅᑐᒥ. 
ᐃᒪᖃᐅᑎᐅᔮᖅᑐᑦ ᐱᕈᖅᑐᑦ 
ᐃᔅᓯᖃᖅᑐᑦ ᖁᐱᕐᕈᓄᑦ ᐱᐅᒋᔭᐅᔪᓂᒃ. 
ᖁᐱᕐᕈᑦ ᐱᕈᖅᑐᒧᐊᖅᐸᑦ, ᑲᑕᖃᑦᑕᖅᑐᖅ 
“ᐃᒥᐅᑕᐅᔭᕐᒧᑦ” ᐃᒪᖓᓄᑦ ᐱᕈᖅᑑᑉ. 
ᓯᖁᑦᑎᖅᑕᐅᓕᖅᖢᓂᓗ.

ᓇᐹᖅᑐᐊᓗᒃ ᓯᑯᐊᐃᔭ

ᓇᐹᖅᑐᐊᓗᒃ ᓯᑯᐊᐃᔭ 
ᐆᔭᐅᔭᐅᖏᓐᓇᖅᖢᓂ ᓇᐹᖅᑑᕗᖅ 
ᐃᔾᔪᔪᐊᓗᖕᒥᒃ, ᐃᒃᑲᕐᓇᖅᑐᒥᒃ, 
ᒪᖖᒋᐅᔮᖅᑐᑐᑦ ᑕᐅᑦᑐᖃᖅᐳᑦ.  
ᓇᐹᖅᑐᐊᓗᐃᑦ ᓯᑯᐊᐃᔭ 
ᐊᖏᔪᒻᒪᕆᐊᓘᕗᑦ. ᐊᑕᐅᓯᖅ 
ᓇᐹᖅᑐᐊᓗᒃ ᓯᑯᐊᐃᔭ ᑳᓕᕗᐊᓂᐊᒥ 
ᐊᖏᓂᖅᐸᐅᕗᖅ ᐆᒪᓪᓗᓂ. 
ᐊᑎᖃᖅᑎᑕᐅᒻᒪᕆᒃᑐᖅ: 
ᖁᑦᑎᖕᓂᖅᐹᑐᑦ ᐅᓇᑕᖅᑐᒃᓴᑦ 
ᐊᖕᒐᔪᖅᑳᖕᒋᑎᑐᑦ. ᑖᓐᓇ ᐱᕈᖅᑐᖅ 
ᐊᖕᒋᓗᐊᕐᓂᑯᒧᑦ 
ᓄᓇᕗᒻᒧᐊᖅᑕᐅᓇᓱᒃᑯᓂ 
ᐅᒥᐊᕐᔪᐊᒃᑯᑦ, ᓈᒻᒪᒃᑲᔭᖅᑐᑦ 
45 ᐅᖓᑖᓂ ᓴᕕᕋᔭᐃᑦ ᐅᓯᔾᔪᑏᑦ!

ᓇᐹᖅᑐᐊᓗᒃ ᓯᑯᐊᐃᔭ ᓇᓂᔭᒃᓴᐅᔪᑦ 
ᑳᓕᕘᓂᐊᒥᑐᐊᖅ, ᐊᒥᐊᓕᒃᑲᑦ 
ᓂᒋᐊᑕ ᐱᖕᒐᖕᓇᖅᐸᓯᖕᒐᓂ. ᑕᒪᒃᑯᐊ  
ᐃᓛᓐᓂᒃᑯᑦ ᓇᐹᖅᑐᑦ ᐃᑯᐊᓛᓕᓲᑦ. 
ᓇᐹᖅᑐᑦ ᐃᑯᐊᓛᖅᑐᑦ ᐱᐅᔫᒐᓗᐊᑦ 
ᓇᐹᖅᑐᐊᓗᒃ ᓯᑯᐊᐃᔭᓄᑦ. 
ᑖᒃᑯᐊ ᓇᐹᖅᑐᑦ ᓯᐊᒻᒪᐃᕙᖕᒪᑕ 
ᐱᕈᖅᑐᒃᓴᖏᓐᓂᒃ ᐊᖕᒋᔪᓂᒃ. 
ᐱᕈᖅᑐᒃᓴᖏᑦ ᒪᒃᐱᓕᖃᑦᑕᖅᑐᑦ 
ᐱᕈᖅᓯᐊᒃᓴᖕᒋᑦ ᓴᖅᑭᑕᐃᓐᓇᖅᖢᑎᒃ 
ᓇᐹᖅᑐᓂᒃ ᐃᑯᐊᓪᓚᒃᑐᖃᕌᖕᒐᑦ!  
ᐃᑭᑦᑐᖃᖕᒋᑉᐸᑦ, ᐱᕈᖅᑐᒃᓴᖏᑦ 
ᒪᒃᐱᕈᓐᓇᕋᔭᖕᒋᑦᑐᑦ, ᓄᑖᓂᒡᓗ 
ᓇᐹᖅᑐᐊᓗᖕᓂᒃ ᓯᑯᐊᐃᔭᓂᒃ 
ᐱᕈᖅᑐᖃᕋᔭᖕᒋᑦᑐᖅ.

28



ᓇᐹᖅᑐᑦ ᐃᑯᐊᓛᖅᑐᑦ 
ᐃᑯᐊᓪᓚᒃᐸᒃᑐᑦ ᓇᐹᖅᑐᓕᖕᓂ. 
ᐃᒻᒥᓂᒃ ᐃᑭᓕᕈᓐᓇᖅᑐᑦ, 
ᐊᕙᑎᓕᕆᔩᑦ ᐃᓛᓐᓂᒃᑯᑦ  
ᐃᑭᑎᑦᑎᔭᕆᐊᖃᓕᖅᐸᒃᑐᑦ   
ᓇᐹᖅᑐᓕᖕᓂᒃ. ᐃᓚᖏᑦ 
ᐃᑯᐊᓪᓚᒃᑐᑦ ᐃᑭᑦᑎᕙᒃᑐᑦ 
ᐱᕈᖅᑐᕕᓂᑐᖃᕐᓂᒃ ᓇᐹᖅᑐᓂᒡᓗ 
ᐳᒃᑭᑦᑐᓂᒃ ᐱᕈᒃᑲᓐᓂᖁᓪᓗᒋᑦ.

ᖃᐅᔨᒪᕕᑦ?

ᓄᑕᐅᖕᒋᓐᓂᖅᐹᖅ 
ᓇᐹᖅᑐᖅ 5000-ᓂᒃ 
ᐅᑭᐅᓂᒃ ᐆᒪᕗᖅ! 
ᖁᑦᑎᖕᓂᖅᐹᑐᑦ 
ᐅᓇᑕᖅᑐᒃᓴᑐᑦ, 
ᑳᓕᕘᓂᐊᒥᐅᑕᐅᖕᒥᔪᖅ.

ᐊᑯᓂᒻᒪᕆᐊᓗᒃ ᓇᐹᖅᑐᐊᓗᐃᑦ 
ᓯᑯᐊᐃᔭᑦ ᐱᕈᕋᓱᒃᐸᒃᑐᑦ. 
ᓇᐹᖅᑐᐊᓗᐃᑦ ᓯᑯᐊᐃᔭᑦ 
ᐆᒪᔪᓐᓇᖅᑐᑦ ᐅᑭᐅᑦ 3,000 
ᐅᖓᑖᓄᑦ! ᐊᑦᑕᕐᓇᖕᒋᑦᑐᐊᓗᐃᑦ 
ᓇᐹᖅᑐᑦ. ᐊᑐᓂ ᐊᓐᓇᒃᓯᒪᔪᑦ 
ᓯᓚᕈᔪᒐᓴᑎᒍᑦ, ᑲᓪᓕᕐᕕᐅᕙᒃᖢᑎᒃ, 
ᖁᐱᕐᕈᖅᑕᐅᕙᒃᖢᑎᒃ, ᐃᑭᑦᑐᑎᒍᓪᓗ.  
ᐊᑦᑕᕐᓇᖅᑐᒦᓕᕈᓐᓇᕐᒥᔪᑦ 
ᐊᓯᖕᒋᓐᓄᑦ. ᐃᓄᐃᑦ ᐊᒥᓱᓂᒃ 
ᓇᐹᖅᑐᐊᓗᖕᓂᒃ ᓯᑯᐊᐃᔭᓂᒃ 
ᓇᑲᑦᑎᕆᕙᒃᑐᑦ ᐃᒡᓗᓕᐊᒃᓴᕐᓂᒃ. 
ᐃᓄᐃᑦᑕᐅᖅ ᐊᒃᑐᐃᕙᖕᒥᔪᑦ 
ᓇᔪᖅᑕᖕᒋᓐᓂᒃ. ᓇᐹᖅᑐᐊᓗᐃᑦ 
ᓯᑯᐊᐃᔭᑦ ᐊᑦᑕᕐᓇᖅᑐᒦᓐᓂᕋᖅᑕᐅᔪᑦ, 
ᓄᖑᑐᐃᓐᓇᕆᐊᖃᖅᖢᑎᒡᓗ.

ᑕᐅᑐᙳᐊᒐᒃᓴᐅᑦᑎᐊᖕᒋᑦᑐᑦ 
ᓇᐹᖅᑐᐊᓗᐃᑦ ᓯᑯᐊᐃᔭᑦ ᖃᓄᖅ 
ᐊᖏᓂᖃᕐᒪᖕᒑᑕ. ᐅᑯᐊ ᑕᕝᕙ 
ᑐᓴᕈᒥᓇᓪᓚᕆᒃᑐᑦ:

  •	ᓇᐹᖅᑐᐊᓗᐃᑦ ᓯᑯᐊᐃᔭᑦ 
	 ᐱᕈᕈᓐᓇᖅᑐᑦ ᐅᖓᑖᓄᑦ  
	 83 ᐆᒃᑑᑎᑯᑖᑦ. ᑎᓴᒪᑦ ᐊᕝᕙᕐᓗ  
	 ᐊᕐᕖᑦ ᑕᑭᓂᓪᓗᐊᖕᒐ  
	 ᓂᐊᖁᖓᓐᓂᑦ ᓴᖅᐱᖕᒐᓄᑦ.
  •	25ᖕᒍᓗᑎᒃ ᐃᓕᓐᓂᐊᖅᑐᑦ  
	 ᑕᓯᐅᖅᐸᑕ ᑲᓱᖅᓯᓗᑎᒃ  
	 ᑐᖖᒐᕕᖕᒐᓂᑦ ᓇᐹᖅᑐᕐᔪᐊᖅ  
	 ᓯᑯᐊᐃᔭ.
  •	ᓇᐹᖅᑐᐊᓗᐃᑦ ᓯᑯᐊᐃᔭ  
	 ᐊᐃᕋᖏᑦ ᑕᑭᑎᒋᓕᕈᓐᓇᖅᑐᑦ  
	 120 ᐆᒃᑑᑎᑯᑖᓂᒃ. ᑕᑭᓂᓪᓗᐊᖕᒐ  
	 ᐊᕙᑎᑦ ᐅᖕᒐᑖᓂ  
	 ᓄᓇᓯᐅᑎᕐᔪᐊᓄᑦ ᐊᒃᑐᐊᔾᔪᑎᔪᓄᑦ.

ᐊᐃᕋᑦ ᐱᕈᖅᑐᑦ ᐃᓚᒋᔭᖏᑦ 
ᓄᓇᐅᑉ ᐊᑖᓂ ᐱᕈᓲᑦ.

ᐃᒍᑦᑕᑦ ᓂᕿᖏᑦ

ᐃᒍᑦᑕᑦ ᓂᕿᖏᑦ ᐱᕈᖅᑑᕗᑦ 
ᐱᕈᕈᓐᓇᖅᖢᑎᒃ ᐃᓯᒑᒃ ᒪᕐᕈᑲᓵᖕᓂᒃ, 
ᑕᑭᓂᖃᖅᖢᑎᒃ 6-ᓂᑦ 14−ᓄᑦ  
ᓄᓇᕋᖃᕈᓐᓇᖅᖢᑎᒃ ᐊᑐᓂ. 
ᓇᓂᔭᒃᓴᐅᔪᑦ ᑕᕆᐅᑉ ᐊᑭᐊᓂ 
ᔫᕋᑉᒥ. ᓯᕿᓐᓂᖅᑕᐅᑦᑎᐊᕆᐊᓖᑦ 
ᐱᕈᖁᓪᓗᒋᑦ, ᓄᓇᐃᓐᓇᕐᒦᒐᔪᒃᑐᑦ. 
ᐊᖅᑯᑎᑦ ᑭᒡᓕᖏᓐᓂ ᐱᕈᒐᔪᒃᖢᑎᒡᓗ.

ᑖᓐᓇ ᐱᕈᖅᑐᖅ ᑕᐃᔭᖅ ᐃᒍᑦᑕᑦ 
ᓂᕿᖏᓐᓂᒃ ᐱᕈᖅᑑᑉ ᐃᓚᖓ 
ᐃᒍᑦᑕᐅᖅᑰᔨᖕᒪᑦ. ᒥᖅᑯᖃᖅᖢᓂ 
ᐃᒍᑦᑕᖅᑐᑦ ᐊᒡᓛᑦ ᐃᒍᑦᑕᖅᑐᑦ 
ᑎᐱᖃᖅᖢᓂ − ᐃᒍᑦᑕᕐᓄᑦ 
ᓇᐃᔭᐅᔪᓐᓇᖅᑐᑦ!

ᐱᔾᔪᑎᖃᖅᑐᑦ ᐃᒍᑦᑕᑦ ᓂᕿᖏᑦ  
ᑕᐃᒫᒃ ᑕᐅᑦᑐᖃᖅᖢᑎᒃ. ᐱᕈᖅᑐᑎᑐᑦ  
ᓄᓇᕋᖃᖅᑐᑎᑐᑦ, ᐃᒍᑦᑕᑦ ᓂᕿᖏᑦ 
ᐱᕈᕈᓐᓇᕋᔭᖕᒋᑦᑐᑦ ᖁᐱᕐᕉᑉ 
ᐱᕈᖅᑐᒃᓴᓕᐅᕐᓂᐊ ᐊᑐᖅᑕᐅᓐᓂᖕᒋᑉᐸᑦ.  
ᖁᐱᕐᕈᑦ ᐃᒥᖅᐸᒃᑐᑦ ᓰᕐᓇᖅᑐᖏᓐᓂᒃ 
ᐃᔅᓯᖏᓐᓂᒃ ᓄᓇᕋᐃᑦ ᐃᓯᒐᖕᒋᓐᓄᑦ 
ᐱᕈᖅᑐᒃᓴᑦ ᓂᐱᑉᐸᒃᖢᑎᒃ, ᑎᖕᒋᔭᕌᖕᒐᑕᓗ 
ᓇᒃᓴᐱᒃᐸᒃᐸᐃᑦ. ᖁᐱᕐᕈᖅ ᑲᑕᒐᐃᓕᖅᐸᒃᑐᖅ 
ᐱᕈᖅᑐᒃᓴᖏᓐᓂᒃ ᐊᓯᖏᓐᓄᑦ 
ᐱᕈᖅᑐᓄᑦ ᓄᑖᑦ ᐱᕈᕈᓐᓇᖅᓯᖁᓪᓗᒋᑦ.

ᐃᒍᑦᑕᑦ ᓂᕿᖏᑦ ᒪᒪᖅᑐᓂᒃ 
ᐃᔅᓯᖃᙱᑦᑐᑦ ᖁᐱᕐᕈᓄᑦ ᐃᒃᖠᒋᔭᐅᔪᓂᒃ. 
ᐊᓯᐊᒍᑦ ᐱᔪᓐᓇᖅᓯᔪᓐᓇᖅᐳᑦ. ᐊᖑᑎᑦ 
ᐃᒍᑦᑕᑦ ᑕᑯᒍᑎᒃ ᓇᐃᒍᑎᒡᓗ ᐃᒍᑦᑕᑦ 
ᓂᕿᖏᓐᓂᒃ, ᐊᕐᓇᕐᒥᒃ ᐃᒍᑦᑕᖅᓯᐊᕋᓱᒋᕙᒃᑐᑦ 
ᕿᑐᕐᖕᒋᐅᖃᑎᒃᓴᒥᒃ. ᒥᑦᑕᕌᖕᒐᑕ 
ᐱᕈᖅᓯᐊᒧᑦ, ᐱᕈᖅᑐᒃᓴᓂᒃ 
ᓂᐱᕝᕕᐅᕙᒃᑐᑦ ᐊᓯᐊᓄᑦ 
ᐱᕈᖅᑐᒧᐊᕐᓂᐊᖅᑕᒥᖕᓂᒃ. ᑕᐃᒪᓐᓇ 
ᐃᒍᑦᑕᑦ ᓂᕿᖏᑦ ᐱᕈᖅᐸᓪᓕᐊᔪᓐᓇᖅᐸᒃᑐᑦ.

ᐱᕈᖅᑐᒃᓴᓕᐅᕐᓂᖅ ᐱᕈᖅᑐᒃᓴᖏᑦ 
ᓅᑕᐅᕙᒃᑐᑦ ᐊᖑᑕᐅᔪᓂᑦ 
ᐱᕈᖅᑐᓂᑦ ᐊᕐᓇᐅᔪᓄᑦ ᐱᕈᖅᑐᓄᑦ, 
ᖁᐱᕐᕈᑎᒍᑦ ᐆᒪᔪᑎᒍᓪᓘᓐᓃᑦ. 
ᑕᐃᒪᓐᓇ ᓄᑖᑦ ᐱᕈᖅᑐᑦ 
ᐱᕈᓕᕈᓐᓇᖅᑐᑦ.

ᖃᐅᔨᒪᕕᑦ?

ᐃᒍᑦᑕᑦ 
ᐱᒻᒪᕆᐅᖃᑕᐅᓂᖅᐸᐅᔪᑦ 
ᐆᒪᔪᓂᒃ. 
ᐱᕈᖅᑐᒃᓴᓕᐅᖅᐸᒃᑐᑦ 
ᐊᔾᔨᒌᙱᑦᑐᓂᒃ 
ᐱᕈᖅᑐᓂᒃ 
ᓂᕿᒃᓴᖃᖅᑎᑦᑎᓪᓗᑎᒡᓗ 
ᐃᓄᖕᓄᑦ ᐆᒪᔪᓄᓪᓗ.

ᐊᓯᖏᑦ ᐱᕈᖅᑐᑦ ᓯᓚᐃᕐᕆᔅᓯᓲᖕᒍᒻᒥᔪᑦ 
ᖁᐱᕐᕈᓂᒃ. ᐃᓚᖏᑦ 
ᓂᕿᒃᓴᐅᙳᐊᖅᐸᒃᑐᑦ ᖁᐱᕐᕈᓄᑦ. 
ᐃᓚᖓ ᓄᓇᕋᖅ, ᑕᐃᔭᖅ 
ᓂᕿᐅᖅᑰᔨᔪᖅ ᒪᒪᙱᑦᑐᒥᒃ 
ᐱᕈᖅᑐᒥᒃ, ᑕᐅᑦᑐᖓ ᑎᐱᖓᓗ ᓲᕐᓗ 
ᓂᕿ ᐃᒍᓇᓕᖅᑐᖅ ᐱᕈᑦᑎᐊᕌᖓᑦ. 
ᖁᐱᕐᕈᓪᓗ ᒥᖖᒍᐃᓪᓗ ᓂᕿᓯᐅᖅᑐᑦ 
ᐱᕈᖅᑐᒃᓴᖏᓐᓂᒃ ᓯᐊᒻᒪᐃᓪᓗᑎᒃ 
ᐱᕈᖅᑐᑦ ᐃᓂᖕᒋᓐᓄᑦ.

ᐱᕈᖅᑐᑦ ᐊᔾᔨᒌᖕᒋᑦᑐᑦ ᓄᓇᕐᔪᐊᕐᒥ 
ᑲᒪᓇᖅᑐᑦᑎᐊᕙᒻᒪᕆᐊᓗᐃᑦ: 
ᐊᖏᔪᐊᓗᖕᓂᑦ ᓇᐹᖅᑐᓂᑦ 
ᑕᑭᓂᖅᐹᓄᑦ ᐃᕕᒃᓱᒐᕐᓄᑦ, ᐊᒻᒪ 
ᐱᕈᖅᑐᑦ ᐊᓇᖖᒋᖅᑐᖅᑎᓂᑦ ᓄᓇᕋᓄᑦ 
ᖁᐱᕐᕉᔮᖅᑐᓄᑦ.

ᐱᕈᖅᑐᑦ ᐅᕙᑦᑎᓐᓄᑦ ᓄᓇᕐᔪᐊᒧᓪᓗ 
ᐱᒻᒪᕆᐅᔪᑦ. ᐊᒥᓱᑦ ᐱᕈᖅᑐᑦ 
ᓂᕿᖃᖅᑎᑦᑎᔪᑦ ᐆᒪᔪᓄᑦ ᐃᓄᖕᓄᓪᓗ. 
ᐱᕈᖅᑐᑦ ᐊᕙᑎᑦᑎᓐᓄᑦ ᓴᓗᒪᔾᔪᑕᐅᔪᑦ. 
ᑭᓯᐊᓂ ᐊᖏᓂᖅᐹᖑᔫᒐᓗᐊᑦ 
ᐱᕈᖅᑐᑦ ᓄᓇᕐᔪᐊᕐᒥ ᐃᓄᖕᓄᑦ 
ᐊᒃᑐᖅᑕᐅᔪᓐᓇᕐᒥᔪᑦ. ᐊᕙᑎᑦᑎᓐᓂᒃ 
ᑲᒪᑦᑎᐊᕋᓱᒋᐊᖃᖅᑐᒍᑦ 
ᐃᑲᔪᕐᓂᐊᕋᑦᑕ ᐱᕈᖅᑐᓂᒃ ᓄᓇᑦᑎᓐᓂ 
ᓄᓇᕐᔪᐊᕐᒥᓪᓗ.

ᐱᔭᕇᕈᓯᖕᒐ

ᐱᕈᖅᑐᑦᑎᐊᕙᒻᒪᕆᐊᓗᖕᓂᒃ 
ᐃᖅᑲᐃᔪᓐᓇᖅᐲᑦ ᐊᖕᒋᕐᕋᕕᑦ 
ᓯᓚᑖᓂᑦ? ᐱᕈᖅᑐᑦᑎᐊᕙᒻᒪᕆᐊᓘᕗᖅᑲᐃ 
ᓄᓇᕋᖃᕐᒪᑕ ᓯᕿᓂᕐᒥᒃ 
ᒪᓕᒃᐸᓪᓕᐊᕙᒃᑐᓂᒃ, ᓲᕐᓗ 
ᐃᒍᑦᑕᑦ ᓂᕿᖏᑎᑐᑦ. 
ᐱᕈᖅᓯᐊᑦᑎᐊᕙᒻᒪᕆᐊᓘᕗᓪᓕᖃᐃ 
ᐱᕈᕐᕕᐅᕙᒃᑯᑎᒃ ᓰᕐᓇᖅᑐᑦᑎᐊᕙᖕᓂᒃ, 
ᓲᕐᓗ ᑭᒍᑕᖏᕐᓇᓂᒃ ᐊᖅᐱᖕᓂᒡᓘᓐᓃᑦ. 
ᑭᖑᓪᓕᕐᒥ ᐱᓱᔪᓕᕐᓂᕈᕕᑦ ᕿᓂᓛᖅᐳᑎᑦ 
ᐱᕈᖅᑐᑦᑎᐊᕙᒻᒪᕆᐅᓱᕆᔭᕐᓂᒃ!

ᐱᕈᖅᑐᑦᑎᐊᕙᒻᒪᕆᐊᓗᖕᓂᒃ 
ᐃᖅᑲᐃᔪᓐᓇᖅᐲᑦ ᐊᖕᒋᕐᕋᕕᑦ 
ᓯᓚᑖᓂᑦ? ᐱᕈᖅᑐᑦᑎᐊᕙᒻᒪᕆᐊᓘᕗᖅᑲᐃ 
ᓄᓇᕋᖃᕐᒪᑕ ᓯᕿᓂᕐᒥᒃ 
ᒪᓕᒃᐸᓪᓕᐊᕙᒃᑐᓂᒃ, ᓲᕐᓗ 
ᐃᒍᑦᑕᑦ ᓂᕿᖏᑎᑐᑦ. 
ᐱᕈᖅᓯᐊᑦᑎᐊᕙᒻᒪᕆᐊᓘᕗᓪᓕᖃᐃ 
ᐱᕈᕐᕕᐅᕙᒃᑯᑎᒃ ᓰᕐᓇᖅᑐᑦᑎᐊᕙᖕᓂᒃ, 
ᓲᕐᓗ ᑭᒍᑕᖏᕐᓇᓂᒃ ᐊᖅᐱᖕᓂᒡᓘᓐᓃᑦ. 
ᑭᖑᓪᓕᕐᒥ ᐱᓱᔪᓕᕐᓂᕈᕕᑦ ᕿᓂᓛᖅᐳᑎᑦ 
ᐱᕈᖅᑐᑦᑎᐊᕙᒻᒪᕆᐅᓱᕆᔭᕐᓂᒃ!

ᐱᕈᖅᑐᑦᑎᐊᕙᒻᒪᕆᐊᓗᐃᑦ

ᐊᔾᔨᒌᖕᒋᑦᑑᑎᐊᓗᓐᓂᒃ ᐱᕈᖅᑐᖅᑕᖃᐅᖅᐳᖅ. 
ᐊᔾᔨᒌᖕᒋᑦᑐᐃᓐᓇᐅᓪᓗᑎᒃ ᐊᖕᒋᓂᖕᒋᑦ, 

ᖃᓄᐃᑦᑑᓂᖕᒋᑦ, ᑎᐱᖕᒋᑦ, ᐊᒻᒪᓗ ᐊᒥᐊᖕᒋᑦ. 
ᑖᓐᓇ ᐅᖃᓕᒫᒐᖅ ᑎᓴᒪᓂᒃ ᐃᓕᑎᑦᑎᓂᐊᖅᐳᖅ 

ᐱᕈᖅᑐᑦᑎᐊᕚᓗᓐᓂᒃ ᓄᓇᕐᔪᐊᓕᒫᓂ: 
ᕿᔪᒃᓴᔭᑯᑖᑦ ᓱᓪᓗᓖᑦ, ᕖᓇᔅ ᐊᓇᖖᒋᖅᑐᖅᑎ, 

ᓇᐹᖅᑐᐊᓗᒃ ᓯᑯᐊᐃᔭ, ᐊᒻᒪᓗ ᐃᒍᑦᑕᑦ ᓂᕿᖕᒋᑦ.


